
BALDINTZA EKONOMIKOAK 

2026-2027  IKASTURTEA
 
1. OSTATUA 

1.1 Egoitza: banakako gela (komuna, telefonoa, wifia) 

astean behin garbitua; oheko arropa eta esku-zapiak; 

garbigailuen doako erabilera; denentzako gelak; ikasgelak; 

Deustuko Unibertsitateko eta Ikastetxe Nagusiko talde 

lanerako gelak eta kirol instalazioen erabilera, gimnasioa 

eta entrenamendu multifuntzionaleko gela barne. 

Aparkaleku propioa. 

1.2 Otorduak: Gosaria, bazkaria eta afaria. Asteko egun 

guztietan. 

 

2. ZABALTZE ETA ITXIERA DATAK  

2.1 Lehenengo mailako ikasleak 2026ko abuztuaren 30n, 

igandea, sartu daitezke Ikastetxe Nagusian. 2. mailatik 

gorako ikasleak irailaren 6an sartuko dira, igandean. 

Ikasturtea 2027ko ekainaren 11ean amaituko da.  

2.2 Ikastetxe Nagusia abenduaren 23an, 10:00etan, itxiko 

da, urtarrilaren 6an, 16:00etara arte. Berdin, martxoaren 

24ean (Asteazken Santua), 10:00etan itxiko da, apirilaren 

4an, 16:00etara arte. 

 

3. ORDAINKETA 

3.1 Guztizko zenbatekoa bederatzi kuotatan hainbanatuko 

da, bakoitza 1142,83 euro + BEZ (% 10). Bederatzi 

hilabetetan ordainduko da, irailetik maiatzera, biak barne. 

Ordainagiriak hilaren lehenengo egunetan pasatuko dira 

adierazten den bankuko kontuan kobrantza egiteko. 

3.2. Ikastetxe Nagusian hirugarren urtea eta karrerako 

hirugarren maila eta Ikastetxe Nagusian laugarren urtea 

hasten duten ikasleen kasuan, 1062,06 euro + BEZ (% 10) 

kobratuko da hilean. Deskontu hori egiteko, ikasleei 

Ikastetxearen martxa egokian konpromisoa eta inplikazioa 

eskatuko zaie. 

3.3. Bi ordainagiri edo gehiago ordaindu gabe uzten badira, 

Ikastetxeko ikasle izateari utziko zaio eta, ondorioz, plaza 

galduko du. 

3.4. Ikasturte arruntaren barruan, zabaltze eta itxiera daten 

artean ez dauden egonaldiek prezio hau izango dute: 38  

 

euro + BEZ (% 10) eguneko. 

3.5. Ikasturte barruan baja gertatzen bada, ez da itzuliko 

baja gertatzen den hilaren gainerako egunetako kopurua. 

Diziplina arazoengatik aldi baterako edo behin betiko 

ikaslea kanporatzen bada, ez da hil horretako kuotaren 

ordainketan murrizketarik egingo. Ez dago hobaririk 

oporrengatik, aurretiaz ikasturtea amaitzeagatik edo beste 

arrazoi bategatik. 

 

4. GORDAILUA  

4.1. Tokia onartzean, 850 euro jarri beharko dira gordailuan. 

Kopuru hori itzuli egingo da ikasturtearen amaieran. 

Gordailu hori transferentzia bidez egin beharko da BBVAren 

kontu honetan: ES 38 0182-1290-350201507432 kontu 

zenbakian, Deustuko Unibertsitatearen izenean, ikaslearen 

izena adierazita. Ordainagiriaren kopia Ikastetxera bidali 

beharko da, onarpen gutunean edo berritzeko gutunean 

adierazten den data baino lehen.  

4.2. Gordailu hori ordaindu ezik, eskainitako plazari uko 

egiten zaiola ulertuko da. Gordailu hori ez da itzuliko, 

onartutako tokia norbere borondatez uzten bada. Inola 

ere ez da dirua itzultzeko arrazoitzat hartuko, ikasleak 

ikasketak beste hiri edo autonomia-erkidego batean 

egitea erabakitzen badu. 

4.3. Ikasleak zabarkeriaz altzarietan, instalazioetan eta 

bestelakoetan kalterik eginez gero, berak ordaindu beharko 

ditu; kalteak nork egin dituen argitu ezik, inplikatuta dauden 

ikasle guztien artean hainbanatuko da kalteen zenbatekoa. 

Gertatu daitezkeen konponketen kostua fidantzatik 

kenduko da. 

 

 

5. LAGUNTZA EKONOMIKOAK 

Ikastetxe Nagusiko egoiliarrek Deustuko Unibertsitateko 

Arrupe Ostatu Bekak eska ditzakete. Beka horiek 

bateragarriak dira administrazio autonomikoek eta 

Hezkuntza Ministerioak emandako egoitza-bekekin. 

Eskaerak bakoitzaren unibertsitatean eskatu behar dira.  

